
Pou Piblikasyon Imedyat: 19 novanm 2012 

GOVÈNÈ CUOMO ANONSE $8,2 MILYON SIBVANSYON POU 'PROJECT HOPE/PWOJÈ LESPWA' POU BAY 
SIPO NAN MOMAN KRIZ NAN ZON KI PI FRAPE NAN SIKLON SANDY 

 
Gouvènè Andrew M. Cuomo te anonse jodi a yon sibvansyon $8.2 milyon ki soti nan FEMA pou bay yon 
Asistans Sipò nan Moman Kriz ak Pwogram Fòmasyon ki rele ‘Pwojè Lespwa’ (Project Hope) pou 
Nouyòkè ki nan zòn ki pi frape nan Siklòn Sandy. State Office of Mental Health (OMH) te aplike pou 
sibvansyon an ki pral bay sipò ak sèvis edikasyonèl dirèk nan moman kriz pou moun nan New York City, 
Long Island ak anba Hudson Valley. Pandan eta a ap kontinye remete l sou pye apre siklòn lan, pwogram 
lan pral resevwa yon finansman adisyonèl pou agrandisman l.  
 
Pwojè Lespwa administre atravè yon patenarya federal ant ajans FEMA ak Substance Abuse and Mental 
Health Services Administration (SAMHSA). Pwogram lan pral yon kolaborasyon ant otorite federal ak 
lokal. Yo prevwa anplwaye apeprè 1.000 konseye nan moman kriz ki fòme nan tout rejyon afekte yo pou 
ede moun ki twomatize konprann sitiyasyon yo, reprann sans kontwòl yo, idantifye epi eksprime 
emosyon yo, ajiste yo ak dezas, jere strès, epi aji ak strateji adaptasyon ak resous kominote a. Konseye 
nan moman kriz sa yo pral rejwenn 100 manm apepre pèsonèl OMH Disaster Mental Health yo kap 
fonksyone aktyèlman nan Disaster Recovery Centers nan tout eta a.  
 
Rezidan Eta New York kap viv detrès emosyonèl kòm konsekans Siklòn Sandy ka jwenn sipò nan moman 
kriz gratis ak konfidansyèl  24/24 lè yo rele LifeNet 800-543-3638. 
 
“Siklòn Sandy te pwovoke destrisksyon nan bilding ak wout nou yo – men enpak la pa te sèlman fizik,” te 
deklare Gouvènè Cuomo. “Siklòn lan te vire vi anpil mylye Nouyòkè tèt anba, yo te enflije domaj ki te 
emosyonèl ak mantal tou. Pwojè Lespwa pral pote sipò mantal pou Nouyòkè nan zòn ki pi frape nan eta 
a, epi m ankouraje sila yo kap viv twoma ouben jis bezwen pale ak yon moun pou yo rele pou jwenn èd. 
Mwen remèsye gouvenman federal la pou asistans yo.”  
 
Pwojè Lespwa kap chache ede viktim Siklòn Sandy admèt, nan pi fò ka yo, reyaksyon emosyonèl yo 
nòmal. Konseye nan moman kris pral itilize pratik Premy Swen Psikolojik ki fè prèv yo, eki itilize relasyon 
sou baz kontak pou bay anviwonman sekirize ak konfòtab pou viktim yo retabli epi jwenn enfòmasyon, 
asistans, ak referans Objektif Pwojè Lespwa se ede plizyè milye Nouyòkè retounen nan nivo 
fonksyònman yo ak sante mantal yo anvan siklòn lan.  

Adilt ki nan detrès pèsistan alaswit yon twoma ka montre siy enèvman, fèb konsantrasyon, movèz imè 
ak desespwa, izòlman, dekourajman ak ensètitid pou lavni, chagren pèsistan lè yo sibi yon pèt, kochma 
ak vizyon souvni, pwoblèm sante ki nouvo ouben kap agrave ak konsomasyon alkòl, tabak ak dwòg. 
Timoun, patikilyèman sa ki separe ak fanmi yo, ki te pèdi fanmi ouben zanmi, ouben ki te bezwen evakye 
ouben relokalize ka devlope reyaksyon twomatik epi aji tankou timoun pi piti pase yo, pa travay byen 
lekòl, rete izoke, angaje nan konpòtman riske epi menm rantre nan kontravansyon ak lajistis. 
 
Si oumenm ouben yon moun ou konnen ap viv yon nan siy twoma nou sot site yo apre Siklòn Sandy, 
tanpri ankouraje yo jwenn èd imediatman. Pi vit yo jwenn èd la, pi vit yo ka retabli epi refè vi yo.  
 
Kristin M. Woodlock, Komisè pa enterim New York State Office of Mental Health, te di konsa, “New York 
State Office of Mental Health fyè de bon rezilta li nan bay konfò ak gerizon nan ka blesi emosyonèl pou 
Nouyòkè. Keseswa pou reponn ak enpak atak 11 septanm ouben katastwòf natirèl yo, nap prezan. Ofri 
sipò pou sila yo ki te pèdi kay yo, mwayen pou yo viv, ouben kominote yo, epi sa ki pi enpòtan, ede 
sekouris kouraje nou yo jere devastasyon yo te temwen an.” 
 
Michael Byrne, Ofisye Koòdonatè Federal nan Federal Emergency Management Administration, te di 
konsa, “Nou rekonèt enpak dezas ka genyen sou sivivan, epi sibvansyon tankou sa yo ofri opòtinite san 
parèy pou eta ak kominote lokal yo ede rezidan yo jere konsekans yo .” 

Dr. Thomas Farley, Komisè New York City Department of Health and Mental Hygiene, te di 
konsa, “Pwojè Lespwa pral pote sipò esansyèl pou ede Nouyòkè fè fas ak eksperyans 
twomatizan ak refè vi yo. New York City Department of Health & Mental Hygiene fyè pou met 
ansanm ak Kolèg Eta nou yo nan travay enpòtan sa.”  

Ed Mangano, Chèf Egzekitif Konte Nassau, te di konsa, “Devastasyon Siklòn Sandy a pral kite 
tras kay anpil rezidan lontan apre debri yo fin retire ak kouran fin retabli nan katye nou yo. 
Pwogram sa pral disponib pou sila yo ki ka bezwen èd nan jere strès ak twoma Siklòn Sandy a.”  
 
Steve Bellone, Chèf Egzekitif Konte Suffolk, te di konsa, “Anplis destriksyon masif kay ak 
biznis, yon katastwòf nan mayitid Sandy kite anpil sivivan ak blesi emosyonèl akablan. Bay sipò 
spesyalize ak konfò nan moman kriz pou anpil timoun ak fanmi twomatize yo kap goumen pou 
rekole mòso lavi yo ansanm ankò enpòtan pou gerizon alontèm kominote nou an. M apresye 
lidèship Gouvènè Cuomo nan domèn sansib sa, ak tou lidèship li pandan tout evenman 
ekstraòdinè sa.” 
 
Robert P. Astorino, Chèf Egzekitif Konte Westchester, te di konsa, “Siklòn lan te devaste anpil 
anpil nan rezidan nou yo. Sa ale pi lwen pase domaj fizik nan kay ak biznis. Pwojè Lespwa pral 
ede nou ak ajans patnè nou yo asiste sila yo ki bezwen sipò emosyonèl.” 
 
C. Scott Vanderhoef, Chèf Konte Rockland, te di konsa, “Anpil rezidan nan Konte Rockland te 
rapòte sentòm trwoub ki gen rapò ak strès, menm si kèk ladan yo pa te viv dirèkteman efè Sandy 
yo. Erèzman, Rocklanders ase rezistan, epi pou anpil nan moun sa yo, sentòm yo pral kòmanse 

diminye pou kont yo pezape, toutotan yo gen yon sistèm sipò djanm  kap pèmèt yo pale sou sak 
te pase epi  ki santiman yo sou sa epi fè sa yo konnen pou tounen nan woutin nòmal yo le plis 
posib, nan ka sa. Se poutèt sa nou patikilyèman apresye Gouvènè Cuomo pou sipò pratik 
kontinyèl yo pandan katastwòf aa, epi pou jwenn li jwenn finansman nesesè pou Konseye nan 
moman Kriz ak sèvis konsènen yo pou sila yo ki viktim sipè siklòn lan.” 

